
       Համաձայն ՀՀ տարածքային կառավարման նախարարի 2011 թվականի փետրվարի 14-ի թիվ 20 հրամանով հաստատված «Հայաստանի Հանրապետության մարզերի համայնքներում վարչական և ֆինանսական հսկողություն իրականացնելու 2011 թվականի  աշխատանքային ծրագրի» և ի կատարումն ՀՀ Շիրակի մարզպետի 2011 թվականի հոկտեմբերի 10-ի «Հայաստանի Հանրապետության Շիրակի մարզի Մեղրաշատի համայնքում   վարչական և ֆինանսական հսկողություն իրականացնելու մասին» թիվ 121 կարգադրության, աշխատանքային խումբը մասնակցությամբ` ՀՀ Շիրակի մարզպետարանի աշխատակազմի ֆինանսական և սոցիալ տնտեսական զարգացման վարչության պետ` Հովհաննես Մամիկոնյանի (խմբի ղեկավար), ՀՀ Շիրակի մարզպետարանի աշխատակազմի հողաշինության և հողօգտագործման բաժին-մարզային հողային պետական տեսչության գլխավոր մասնագետ Լյովա Հակոբյանի (խմբի անդամ),  ՀՀ Շիրակի մարզպետարանի աշխատակազմի ՏԻ և ՀԳՄՀ վարչության ՏԻ և ՀԾՀ բաժնի առաջատար մասնագետ Զորիկ Խաչատրյանի (խմբի անդամ), ՀՀ Շիրակի մարզպետարանի աշխատակազմի ֆինանսական և սոցիալ տնտեսական զարգացման վարչության ֆինանսատնտեսագիտական բաժնի  առաջատար մասնագետ Արտավազդ Գևորգյանի (խմբի անդամ), ինչպես նաև ՀՀ Շիրակի մարզի Մեղրաշատի գյուղական համայնքի ղեկավար Վահրամ Սաղաթելյանի, Մեղրաշատի համայնքում կատարել է վարչական և ֆինանսական հսկողություն, որն ընդգրկել է  2008 թվականի հոկտեմբերի 1-ից մինչև 2011 թվականի հոկտեմբերի 1-ն  ընկած ժամանակաշրջանը:

     Վարչական և ֆինանսական հսկողությունն սկսվել է 2011 թվականի հոկտեմբերի 17-ին  և ավարտվել`  2011 թվականի հոկտեմբերի 25-ին:

     Կատարված ուսումնասիրությունից պարզվել է, որ Մեղրաշատի համայնքի ղեկավարի և համայնքի ավագանու կողմից 01.10.2008-01.10.2011թթ. ընկած ժամանակաշրջանում որոշակի  աշխատանքներ կատարվել են համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման ուղղությամբ: Համայնքի բյուջեի, պետական բյուջի և ներգրավված այլ միջոցներով կատարվել են կիսակառույց 5 բնակելի տների շինարարության ավարտման (պետական բյուջե), 5,8 կմ ընդհանուր երկարության ոռոգման ցանցի կառուցման (Համաշխարհային բանկ, 10% համայնքի ներդրում), բնակավայրի գազաբաշխման համակարգի կառուցման (Գյուղական տարածքների տնտեսական զարգացման ծրագիր, 10% համայնքի ներդրում), գյուղատնտեսական տեխնիկայի տրամադրման (Գյուղական բարեփոխումների աջակցության ծրագիր, 10% համայնքի ներդրում),   համայնքային կենտրոնի վերանորոգման («Շեն» հասարակական կազմակերպություն, 10% համայնքի ներդրում), դաշտամիջյան ճանապարհների փոսային նորոգման (ՎՀԱ ծրագիր, համայնք), հուշարձանի և գերեզմանատան տարածքների բարեկարգման և կառուցապատման (համայնք), ինչպես նաև համայնքի կարիքավոր ընտանիքներին սոցիալական աջակցության տրամադրման տարբեր ծրագրեր:
     Ուսումնասիրված ժամանակաշրջանում համայնքի ղեկավարի կողմից հրավիրվել և անցկացվել են համայնքի ավագանու 18 նիստեր, որոնցում  քննարկվել են համայնքի խնդիրներին վերաբերվող 40 հարցեր և  ընդունվել նորմատիվ ու անհատական բնույթի նույնքան որոշումներ: Համայնքի ղեկավարի կողմից ընդունվել է 11 որոշում և                    արձակվել 11 կարգադրություն: «Տեղական ինքնակառավարման մասին» ՀՀ օրենքի  16-րդ հոդվածի 1-ին մասի 1-ին և 2-րդ կետերի համաձայն  համայնքի ավագանին ընդունել է իր կանոնակարգը և հաստատել համայնքի զարգացման քառամյա ծրագիրը:
     Աշխատանքայն խմբի կողմից կատարված ուսումնասիրությունից նաև պարզվել է, որ Մեղրաշատի համայնքի ավագանու լիազորությունների և համայնքի ղեկավարի սեփական ու պետության պատվիրակած լիազորությունների իրականացման, ինչպես նաև Հայաստանի Հանրապետության օրենսդրության կիրարկման ուղղությամբ համայնքի ավագանու և համայնքի ղեկավարի կողմից թույլ են տրվել  մի շարք   խախտումներ, թերություններ ու բացթողումներ: 
     Համայնքում 2008 թվականի հոկտմբեր ամսին կատարված նախորդ վարչական և ֆինանսական հսկողության արդյունքները համայնքի ղեկավարը չի ներկայացրել ավագանու   քննարկմանը և անհրաժեշտ  միջոցներ  չի ձեռնարկել տեղեկանքում արձանագրված թերություններն ու բացթողումներն ամբողջությամբ վերացնելու ուղղությամբ: Արդյունքում, ուսումնասիրված ժամանակաշրջանում  թույլ են տրվել այնպիսի թերություններ ու բացթողումներ, որոնք արձանագրված են եղել նաև նախորդ  վարչական և ֆինանսական հսկողության  տեղեկանքում:

    Թերություններով է կազմված համայնքի զարգացման 2009-2012 թթ. ծրագիրը: Նրանում լիարժեք տեղեկություններ չեն ներկայացվել համայնքի սոցիալական և տնտեսական իրավիճակի մասին: Չեն տրվել համայնքի բյուջեի ֆինանսական միջոցների գնահատում, հողի հարկի, գույքահարկի և հողի վարձակալական վճարների ապառքների հավաքագրման կանխատեսում, ինչպես նաև ծրագրում ներառված աշխատանքների իրականացման համար համայնքի բյուջեով նախատեսվող ներդրումների ֆինանսական հիմնավորում: Փաստաթղթում նախատեսված ծրագրային աշխատանքներն ունեն ընդհանուր բնույթ: Նրանցում չեն նշվել առաջադրված հիմնախնդիրների նկարագրությունները, աշխատանքների ծավալները, ակնկալվող արդյունքները, պահանջվող ֆինանսական միջոցներն ու ֆինանսավորման աղբյուրները, կատարման կոնկրետ ժամկետներն ու պատասխանատուները, իրականացվելիք ծրագրերի կենսունակության ապահովման հիմնավորումները: 
     Համայնքի ղեկավարի կողմից  համայնքի ավագանու նիստերի օրակարգերի նախագծերը չեն ձևավորվել նիստից առնվազն տասը օր առաջ: Նիստերի օրակարգերի նախագծերը, դրանցում ընդգրկված հարցերի որոշումների նախագծերը և համապատասխան փաստաթղթերը չեն տրամադրվել համայնքի ավագանու անդամներին նիստն սկսվելուց առնվազն յոթ օր առաջ («Տեղական ինքնակառավարման մասին» ՀՀ օրենքի 12-րդ   հոդված):

       Համայնքի ղեկավարը թերություններով է կատարել «Տեղական ինքնակառավարման մասին» ՀՀ օրենքի 32-րդ հոդվածի 17-րդ կետով սահմանված համայնքի ղեկավարի պարտադիր լիազորությունները` ՀՀ օրենսդրությանը համապատասխան որոշումների ընդունման, արձանագրությունների կազմման և կարգադրությունների արձակման ուղղությամբ: 
     Համայնքի ավագանու նիստերի արձանագրությունների ուսումնասիրությունից պարզ է դարձել, որ համայնքի ղեկավարի կողմից համայնքի ավագանու քննարկմանը ներկայացված օրակարգային հարցերի գերակշռող մասը չեն համապատասխանում համայնքի ավագանու իրավասությունը սահմանող «Տեղական ինքնակառավարման մասին» ՀՀ օրենքի 16-րդ հոդվածի դրույթներին: 
     2008 և 2009 թվականներին համայնքի ղեկավարի աշխատակազմում համայնքի ավագանու նիստերի արձանագրությունների գրանցամատյան չի վարվել: 

     Համայնքի ղեկավարն անբավարար է կատարել «Տեղական ինքնակառավարման մասին» ՀՀ օրենքի 32-րդ հոդվածի 1-ին կետով սահմանված իր պարտադիր լիազորությունը և չի ապահովել համայնքի ավագանու կանոնակարգված գործունեությունը: Արդյունքում` ավագանու նիստերը գումարվել են անկանոն և ըստ անհրաժեշտության, տարբերակված չեն ավագանու հերթական կամ արտահերթ նիստերը: 
    Համայնքի ավագանու 2010 թվականի հունվարի 25-ի նիստի վերաբերյալ կազմվել է 5 արձանագրություն, իսկ 2010 թվականի մայիսի 20-ի նիստի վերաբերյալ՝ 2:  
    Համայնքի ղեկավարը խախտել է  «Տեղական ինքնակառավարման մասին» ՀՀ օրենքի 11-րդ հոդվածի պահանջը և 26.06.2009թ.-26.10.2009թ., 25.01.2010թ.-20.05.2010թ., 20.05.2010թ.-24.12.2010թ., 01.07.11-20.10.2011թ. ժամանակահատվածներում չի ապահովել  ոչ պակաս քան երկու ամիսը մեկ անգամ համայնքի ավագանու նիստերի  անցկացումը: 2010 թվականին հրավիրել և անցկացվել է համայնքի ավագանու ընդամենը 3 նիստ, նույնքան նիստեր են հրավիրվել նաև 2011 թվականի 10 ամիսներին:
     Համայնքի ղեկավարը խախտել է «Տեղական ինքնակառավարման մասին» ՀՀ օրենքի 30-րդ հոդվածի 3-րդ մասի 8-րդ կետի պահանջը և համայնքի ավագանու կողմից 2010 և 2011 թվականներին ընդունված թվով 18 որոշումներից ՀՀ Շիրակի մարզպետարան է ներկայացրել 15-ը: 
     2010 թվականին ՀՀ Շիրակի մարզպետարան առաքված համայնքի ավագանու  թվով 3 որոշումների վերաբերյալ ՀՀ Շիրակի մարզպետարանի կողմից կազմվել են առարկություններ՝ որոշումների ՀՀ օրենսդրության պահանջների անհամապատասխանության և օրենսդրական տեխնիկայի կանոնների տարբեր խախտումներ թույլ տալու վերաբերյալ: Սակայն համայնքի ղեկավարի կողմից չի ապահովվել «Տեղական ինքնակառավարման մասին» ՀՀ օրենքի 775-րդ հոդվածի պահանջները և համայնքի ավագանու որոշումների վերաբերյալ ՀՀ Շիրակի մարզպետարանի կողմից ներկայացված առարկությունները սահմանված եռօրյա ժամկետում համայնքի ավագանու քննարկմանը չեն ներկայացվել և դրանք չեն համապատասխանեցվել ՀՀ օրենսդրությանը (ելից՝ 09.04.2010թ., թիվ 01/1614-10, 05.06.2010թ. թիվ 02.1/2281-10):
     Համայնքի ղեկավարը խախտել է նաև «Իրավական  ակտերի մասին» Հայաստանի Հանրապետության օրենքի 34-րդ հոդվածով սահմանված կարգը և համայնքի տեղական ինքնակառավարման մարմինների կողմից ընդունված նորմատիվ բնույթի ոչ բոլոր իրավական ակտերն է պետական իրավական փորձաքննության համար ուղարկել ՀՀ արդարադատության     նախարարություն (համայնքի բյուջեի և նրանում կատարված փոփոխությունների հաստատում, բյուջեի կատարման տարեկան հաշվետվության հաստատում, օրենքով սահմանված տեղական տուրքերի և վճարների դրույքաչափերի սահմանում և այլն):
     «Տեղական ինքնակառավարման մասին» ՀՀ օրենքի 12-րդ հոդվածի դրույթների համաձայն, համայնքի ավագանու նիստերի օրակարգերը  սահմանված կարգով չեն  հաստատվել համայնքի ավագանու որոշմամբ («Տեղական ինքնակառավարման մասին» ՀՀ օրենքի 12-րդ հոդված):       
     Համայնքի ղեկավարը խախտել է «Տեղական ինքնակառավարման մասին» ՀՀ օրենքի 69-րդ հոդվածի, «Հայաստանի Հանրապետության բյուջետային համակարգի մասին» ՀՀ օրենքի 35-րդ հոդվածի 1-ին մասի պահանջը և համայնքի բյուջեի կատարման վերաբերյալ ոչ բոլոր եռամսյակներին է հաղորդումներ ներկայացրել համայնքի ավագանուն: Իսկ  համայնքի 2010 թվականի բյուջեի 1-ին եռամսյակի կատարման արդյունքների վերաբերյալ հաղորդումը մինչև 2010 թվականի ապրիլի 15-ը ներկայացնելու փոխարեն համայնքի ղեկավարն այն ներկայացրել է մայիսի 20-ին:  
    Համայնքի ղեկավարը խախտել է նաև «Տեղական ինքնակառավարման մասին» ՀՀ օրենքի 16-րդ հոդվածի 1-ին մասի 3-րդ կետի, «Հայաստանի Հանրապետության բյուջետային համակարգի մասին» ՀՀ օրենքի 35-րդ հոդվածի պահանջները և համայնքի 2009 թվականի բյուջեի կատարման վերաբերյալ հաշվետվություն չի ներկայացրել համայնքի ավագանուն: Իսկ համայնքի 2008 թվականի բյուջեի կատարման տարեկան հաշվետվությունը համայնքի ավագանու հաստատմանն է ներկայացրել նույն թվականի դեկտեմբերի 28-ին, այսինքն այն ժամանակ, երբ բյուջետային տարին դեռևս ավարված չէր և ամփոփված չէին բյուջեի կատարման տարեկան արդյունքները: Բացի այդ, համայնքի ղեկավարի հաշվետվությունը հաստատելու փոխարեն, համայնքի ավագանին որոշում է կայացրել  ներկայացված հաշվետվությանը «հավանություն» տալու վերաբերյալ: Նմանօրինակ թերություններով է ձևակերպվել նաև համայնքի 2010 թվականի բյուջեի կատարման տարեկան հաշվետվությանը վերաբերվող համայնքի ավագանու 2010 թվականի դեկտեմբերի 24-ի թիվ 19-Ն որոշումը: 
    Համայնքի սեփականության գույքագրման փաստաթղթերը հաստատելուն վերաբերվող համայնքի ավագանու 2010 թվականի հունվարի 25-ի թիվ 3 որոշմամբ հաստատված գույքացանկում նշվել է 15 անուն գույք, իսկ նույն հարցին վերաբերվող համայնքի ավագանու 2010 թվականի դեկտեմբերի 24-ի թիվ 11 որոշմամբ՝ 10 անուն գույք: Պարզ չէ, թե համայնքի սեփականության գույքի ցանկից 5 անուն գույքը ինչ հիմքով է հանվել, եթե տարվա ընթացքում համայնքի սեփականության գույք չի օտարվել և «Տեղական ինքնակառավարման մասին» ՀՀ օրենքի 46-րդ հոդվածի համաձայն համայնքի ավագանին որևէ որոշում չի կայացրել համայնքի ղեկավարի կողմից գույքագրման փաստաթղթերում կատարված փոփոխությունները հաստատելու վերաբերյալ: Բացի այդ նշված ավագանու որոշումներում համապատասխան նշումներ չեն կատարվել համայնքի սեփականության գույքի հաշվեկշռային արժեքի և գույքի տեխնիկական վիճակի մասի:
     Համայնքի ավագանու 2009 թվականի հունիսի 26-ի թիվ 3 որոշմամբ (արձ. թիվ 6) համայնքի նորածիններին և անապահով ընտանիքներին տրամադրվել են դրամական օգնություններ, սակայն որոշման մեջ տրամադրված գումարների չափերը չեն նշվել:  
     Համայնքի ավագանու որոշումներին, համայնքի ղեկավարի  որրոշումներին ու  կարգադրություններին բնութագրական են «Իրավական ակտերի մասին» ՀՀ օրենքով սահմանված օրենսդրական տեխնիկայի կանոնների կիրառման տարբեր խախտումներ:       

     Համայնքի ավագանու և համայնքի ղեկավարի որոշումների հիմնական մասը  «Իրավական ակտերի մասին» ՀՀ օրենքի 43 հոդվածին համապատասխան չեն պարունակում հղումներ, թե դրանք ՀՀ օրենսդրության որ նորմատիվ իրավական ակտի մասի համաձայն կամ ի կատարումն են ընդունվել: Ճիշտ չեն սահմանվել նաև ընդունված իրավական ակտերի հերթական համարները և դրանց բնույթի մասին` «Ն» (նորմատիվ), «Ա» (անհատական) տառերի նշումները («Իրավական ակտերի մասին» ՀՀ օրենքի 38-րդ հոդվածի 2-րդ և 3-րդ մասեր): 
     Համայնքի ղեկավարի վարձարության չափը որոշելուն և համայնքի ղեկավարի աշխատակազմի թվաքանակը, հաստիքացուցակը և պաշտոնային դրույքաչափերը հաստատելուն վերաբերվող  համայնքի ավագանու 2009 թվականի հունվարի 8-ի   թիվ 3  և 2010 թվականի հունվարի 25-ի թիվ 14 որոշումներում լիարժեք հղումներ չեն կիրառվել «Տեղական ինքնակառավարման մասին» ՀՀ օրենքի 16-րդ հոդվածի 1-ին մասի 8-րդ կետի, 27-րդ հոդվածի  1-ին կետի, 31-րդ հոդվածի, «Համայնքային ծառայության մասին» ՀՀ օրենքի 27-րդ հոդվածի դրույթներին և «ՀՀ Շիրակի մարզի Մեղրաշատի համայնքի ղեկավարի աշխատակազմի համայնքային ծառայության պաշտոնների անվանացանկը հաստատելու մասին» ՀՀ տարածքային կառավարման համակարգող նախարարի համապատասխան հրամանին:  
     Համայնքի տարածքում տեղական տուրքերի և վճարների դրույքաչափերը սահմանելուն վերաբերվող համայնքի ավագանու 2010 թվականի հունվարի 10-ի թիվ 2 արձանագրության մեջ ավագանու նիստի օրակարգի հարց է ձևակերպվել հետևյալ խմբագրությամբ՝ «Տեղական ինքնակառավարման մասին» ՀՀ օրենքի 16-րդ հոդվածի 1-ին մասի 18-րդ կետի և «Տեղական տուրքերի և վճարների մասին», իսկ որոշման մեջ հղում է կատարվել  «Տեղական ինքնակառավարման մասին» ՀՀ օրենքի 69 հոդվածին, որը վերաբերվում է համայնքի բյուջեի կատարման տարեկան հաշվետվության հաստատմանը: Իսկ նույն հարցին վերաբերվող համայնքի ավագանու 2010 թվականի դեկտեմբերի 24-ի նիստի թիվ 3 արձանագրությունում օրակարգի հարց է ձևակերպվել հետևյալ խմբագրությամբ՝ «ՀՀ Շիրակի մարզի Մեղրաշատի համայնքի հաշվետվությունը համայնքի 2011 թվականի տեղական տուրքերի և վճարների դրույքաճափերը հաստատելու մասին»: Որոշումներում սահմանված տեղական տուրքերի առանձին դրույքաչափեր չեն համապատասխանում «Տեղական տուրքերի և վճարների մասին» ՀՀ օրենքի 10-րդ հոդվածով սահմանված դրույքաչափերին, չեն կիրառվել նաև 10-րդ հոդվածի 111 կետով սահմանամերձ համայնքների համար սահմանված 0.3 նվազեցնեղ գործակիցը:   
    Համայնքի ավագանու 2008 թվականի նոյեմբերի 28-ի թիվ 7 արձանագրության մեջ ավագանու նիստի օրակարգի հարց է ձևակերպվել հետևյալ խմբագրությամ՝ «Մեղրաշատ համայնքի ղեկավարի աշխատակազմի դադարեցում վերագրանցման նպատակով», իսկ որոշման եզրափակիչ մասը ձևակերպվել է հետևյալ խմբագրությամ՝ «Հաստատել գյուղական համայնքի ղեկավարի աշխատակազմի դադարեցումը և ժամանակավոր Մեղրաշատ գյուղապետարանի աշխատակազմի ղեկավարի պաշտոնում նշանակել Ռուզաննա Մարջամյանին»: 

    Համայնքի տեղական ինքնակառավարման մարմինների իրավական ակտերում կատարված նման ձևակերպումները խոսում են այն մասին, որ համայնքի ղեկավարի աշխատակազմի քարտուղարը չունի պաշտոնի անձնագրով նախատեսված «Տեղական ինքնակառավարման մասին»,  «Իրավական ակտերի մասին» ՀՀ օրենքների և իր լիազորությունների հետ կապված այլ իրավական ակտերի անհրաժեշտ իմացություն: 
     Համայնքի բյուջեն հաստատելուն, համայնքի տարածքում տեղական տուրքերի և վճարների դրույքաչափերը սահմանելուն, համայնքի բյուջեի կատարման տարեկան հաշվետվությունը, համայնքի ղեկավարի աշխատակազմի և բյուջետային հիմնարկների աշխատակիցների թվաքանակը, հաստիքացուցակը և պաշտոնային դրույքաչափերը հաստատելուն վերաբերվող համայնքի ավագանու որոշումները «Իրավական ակտերի մասին» ՀՀ օրենքի 37-րդ հոդվածի 5-րդ մասի համաձայն չեն ձևակերպվել հավելվածների տեսքով:
     Համայնքի ղեկավարը և աշխատակազմի քարտուղարը թերություններով են կատարել ՀՀ աշխատանքային օրենսդրությամբ սահմանված գործատուի իրենց  պարտականությունները և «Համայնքային ծառայության մասին» ՀՀ օրենքով սահմանված իրենց լիազորությունները: 

     ՀՀ տարածքային  կառավարման  նախարարի  2006  թվականի  նոյեմբերի 29-ի N 55-Ա հրամանի N 65 հավելվածով հաստատված Մեղրաշատի գյուղական համայնքի ղեկավարի աշխատակազմի համայնքային ծառայության պաշտոնների անվանացանկի համաձայն աշխատակազմի համայնքային ծառայության պաշտոնները 3-ն են, որոնք զբաղեցված են լրիվ:  
«Իրավական ակտերի մասին» ՀՀ օրենքով սահմանված  օրենսդրական տեխնիկայի կանոնների, ՀՀ աշխատանքային օրենսդրության և «Համայնքային ծառայության մասին» ՀՀ օրենքի տարբեր հոդվածների խախտումներով են ձևակերպվել նաև աշխատանքային հարաբերություններին վերաբերվող համայնքի ղեկավարի կարգադրությունները: 
Համայնքի ղեկավարի աշխատակազմի քարտուղարի կողմից հրամանագիրք չի վարվել: 

Համայնքի ղեկավարը խախտելով «Համայնքային ծառայության մասին» ՀՀ օրենքի 13-րդ հոդվածի 2-րդ մասի պահանջը՝ համայնքային ծառայության մրցութային և ատեստավորման հանձնաժողովներում ավագանու անդամներին ընդգրկել է առանց ավագանու կողմից հանձնաժողովում ընդգրկվելիք ավագանու անդամների քանակական և անհատական կազմի որոշման: Սահմանված 20 օրյա ժամկետում չի հրավիրվել հանձնաժողովի նիստ և չի ընտրվել հանձնաժողովի նախագահի տեղակալ: Համայնքային ծառայողների թափուր տեղերի համար մրցույթները հայտարարվել են առանց համայնքի ղեկավարի կողմից համապատասխան որոշման ընդունման («Համայնքային ծառայության մասին» ՀՀ օրենք 14-րդ հոդված 2-րդ կետ): 
Համայնքային ծառայողների անձնական գործերի վարումը կատարվել է ՀՀ տարածքային կառավարման նախարարի 2006 թվականի նոյեմբերի  7-ի թիվ 20-Ն հրամանով հաստատված «Համայնքային ծառայողների անձնական գործերը վարելու կարգի»  7-րդ կետի բ, ժե, իդ ենթակետերի խախտումներով: Անձնական գործերում բացակայում են համայնքային ծառայողների կիսամյակային հաշվետվությունները և դրանց վերաբերյալ անմիջական ղեկավարների եզրակացությունները:
  ՀՀ տարածքային կառավարման համակարգող նախարարի 2006 թվականի  նոյեմբերի 7-ի  թիվ 20-Ն հրամանով սահմանված համայնքային ծառայողների  անձնական գործերը վարելու կարգի 11-րդ կետին  համապատասխան  գյուղապետարանում պետք է վարվեր համայնքային ծառայողների անձնական գործերի հաշվառման մատյան, որը չի վարվել:   

 ՀՀ տարածքային կառավարման համակարգող նախարարի 2006 թվականի  դեկտեմբերի 28-ի թիվ 25-Ն հրամանով սահմանված համայնքային ծառայողների վերապատրաստման կարգի 23-րդ կետի համաձայն աշխատակազմում պետք է վարվեր «Համայնքային ծառայողների վերապատրաստման հաշվառման», «Համայնքային ծառայոոթյան թափուր տեղերի համար անցկացվող մրցույթներին դիմորդների հաշվառման» մատյաններ, որոնք չեն վարվել: 
      Մեղրաշատի համայնքային սեփականություն հանդիսացող գյուղատնտեսական նշանակության հողերը կազմում են ընդամենը 527.6հա, այդ թվում վարելահող՝ 129.6հա, խոտհարք՝ 29.4հա,  արոտ՝ 350.5հա և այլ հողեր՝ 18.1հա:

Ուսումնասիրության ընթացքում պարզվել է, որ գյուղապետարանում առկա է գյուղատնտեսական նշանակության հողերի համար կնքված և պետական  գրանցման ենթարկված 32 վարձակալության  պայմանագրեր, որոնցից 29-ը կնքվել են 74.6հա վարելահողերի համար՝ 372.6հազ դրամ տարեկան վարձավճարով, իսկ 3-ը 2.9հա արոտի համար՝ 25.3հազ.դրամ տարեկան վարձավճարով: 

01.10.2008թ.-31.12.2008թ. ընկած ժամանակահատվածում համայնքային սեփականություն հանդիսացող գյուղատնտեսական նշանակության հողերի համար  բյուջեով նախատեսված 553.6հազ.դրամ վարձավճարի դիմաց անհատական անդորրագրերով գանձվել է 431.3հազ. դրամ և նույն գումարը մուտքագրվել է համայնքի հաշվարկային հաշվին, այսինքն համայնքի հաշվարկային հաշվին բյուջեով նախատեսվածից պակաս է մուտքագրվել 122.3հազ.դրամ: 

Համայնքային սեփականություն հանդիսացող գյուղատնտեսական նշանակության հողերի համար 2009թ. բյուջեով նախատեսված 1241.9հազ.դրամ վարձավճարի դիմաց անհատական անդորրագրերով գանձվել է 1153.7հազ. դրամ և նույն գումարը մուտքագրվել է համայնքի հաշվարկային հաշվին, այսինքն համայնքի հաշվարկային հաշվին  բյուջեով նախատեսվածից պակաս է մուտքագրվել 88.2հազ.դրամ:   
Համայնքային սեփականություն հանդիսացող գյուղատնտեսական նշանակության հողերի համար 2010թ. բյուջեով նախատեսված 794.7հազ.դրամ վարձավճարի դիմաց անհատական անդորրագրերով գանձվել է 602.8հազ. դրամ և նույն գումարը մուտքագրվել է համայնքի հաշվարկային հաշվին, այսինքն համայնքի հաշվարկային հաշվին 2010թ. բյուջեով նախատեսվածից պակաս  է մուտքագրվել 191.9հազ.դրամ:   

      01.01.2011թ.-01.10.2011թ. ընկած ժամանակահատվածում համայնքային սեփականություն հանդիսացող գյուղատնտեսական նշանակության հողերի համար բյուջեով նախատեսված 564.8հազ.դրամ վարձավճարի դիմաց անհատական անդորրագրերով գանձվել է 308.4հազ. դրամ և նույն գումարը մուտքագրվել է համայնքի հաշվարկային հաշվին, այսինքն համայնքի հաշվարկային հաշվին բյուջեով նախատեսվածից պակաս  է մուտքագրվել  260.0հազ. դրամ: 
Համայնքային սեփականություն հանդիսացող գյուղատնտեսական նշանակության հողերից օրենքով սահմանված կարգով վարձակալության տրամադրված չեն 54.8հա վարելահող 29.4հա խոտհարք և 347.1հա արոտ: 
Մեղրաշատ  համայնքի գյուղացիական տնտեսություններում հաշվառված 522 գլուխ  խոշոր եղջերավոր անասունների  առկայության պայմաններում 347.1հա արոտը ՀՀ օրենսդրությամբ սահմանված կարգով օգտագործման տրամադրված չէ: Համայնքի ղեկավարի կողմից անհրաժեշտ միջոցներ չի ձեռնարկվել ապօրինի հողօգտագործումը կանխելու և արոտի օգտագործումը օրենքով սահմանված կարգով կազմակերպելու ուղղությամբ:

Համայնքի բյուջեի եկամտային և ծախսային մասերի վերլուծությունից պարզվել է, որ համայնքի ղեկավարը ֆինանսների բնագավառում ամբողջությամբ չի կատարել «Տեղական ինքնակառավարման մասին» Հայաստանի Հանրապետության օրենքի 34-րդ հոդվածի 1-ին կետով սահմանված բյուջեի կատարումն ապահովելու վերաբերյալ իր պարտադիր լիազորությունը:     
Համայնքի 2009թ. բյուջեով նախատեսված 9077.8 հազ. դրամ եկամուտների դիմաց փաստացի մուտքը կազմել է 8563.1 հազ. դրամ, կամ եկամուտների պլանը կատարվել է 94.3% -ով, կամ պակաս է հավաքագրվել 514.7 հազ. դրամ:
Համայնքի բյուջեով նախատեսված 5393.0 հազ. դրամ սեփական  եկամուտների դիմաց փաստացի հավաքագրվել է 4878.3 հազ. դրամ, պակաս է հավաքագրվել 514.7 հազ. դրամ կամ սեփական  եկամուտների պլանը կատարվել է 90.5% -ով:

Նախատեսված 3024.8 հազ. դրամ  դոտացիան և 660.0 հազ. դրամ  /անասնաբուժական ծառայություն/ պետության կողմից պատվիրակված լիազորությունները ամբողջությամբ ֆինանսավորվել է պետական բյուջեի կողմից:
Համայնքի 2010թ. բյուջեով նախատեսված 8133.2 հազ. դրամ եկամուտների դիմաց փաստացի մուտքը կազմել է 7152.0 հազ. դրամ, կամ եկամուտների պլանը կատարվել է 87.9% -ով, կամ պակաս է հավաքագրվել 981.2 հազ. դրամ:
Համայնքի բյուջեով նախատեսված 4803.5 հազ. դրամ սեփական  եկամուտների դիմաց փաստացի հավաքագրվել է 3822.3 հազ. դրամ, պակաս է հավաքագրվել 981.2 հազ. դրամ կամ սեփական  եկամուտների պլանը կատարվել է 79.6% -ով:

Նախատեսված 2729.7 հազ. դրամ  դոտացիան և 600.0 հազ. դրամ  պետության կողմից պատվիրակված լիազորությունները (անասնաբուժական ծառայություն) ամբողջությամբ ֆինանսավորվել է պետական բյուջեի կողմից:
Համայնքի 2011թ. ինն ամիսների բյուջեով նախատեսված 7055.0 հազ. դրամ եկամուտների դիմաց փաստացի մուտքը կազմել է 5862.9 հազ. դրամ, կամ եկամուտների պլանը կատարվել է  83.1% -ով, պակաս է հավաքագրվել 1192.1 հազ. դրամ:
Համայնքի բյուջեով նախատեսված 3273.9 հազ. դրամ սեփական  եկամուտների դիմաց փաստացի հավաքագրվել է 2531.8 հազ. դրամ, պակաս է հավաքագրվել 742.1 հազ. դրամ կամ սեփական  եկամուտների պլանը կատարվել է 77.3% -ով:

Պետական բյուջեից համայնքի բյուջեին ֆինանսական համահարթեցման սկզբունքով  տրամադրված 3331.1 հազ. դրամ դոտացիան ստացվել է ամբողջությամբ:
 20.10.2011թ. դրությամբ հողի հարկի ապառքը կազմում է 6508.0 հազ. դրամ, գույքահարկի գծով ապառքը  կազմում է 393.6 հազ. դրամ:

 Խախտվել է «Տեղական ինքնակառավարման մասին» ՀՀ օրենքի 68-րդ և «ՀՀ բյուջետային համակարգի մասին» ՀՀ օրենքի 34-րդ հոդվածների պահանջները և 2008-2010թթ. Մեղրաշատի համայնքում բյուջեի աուդիտ չի իրականացվել, բյուջեների կատարողականի տարեկան հաշվետվություններն ավագանին քննարկել է առանց հաշվետվությունների աուդիտորական եզրակացության:  
 Բացակայում է գանձապահի հետ կնքված պայմանագիրը նյութական պատասխանատվության, իրեն հանձնված դրամական միջոցների պահպանման վերաբերյալ: Դրամարկղի հանկարծակի վերստուգումներ համայնքի ղեկավարի աշխատակազմի  կողմից չեն կատարվել:

 Մեր կողմից 20.10.2011թ. դրությամբ դրամարկղի գույքագրման արդյունքներով կանխիկ դրամի տարբերություն (ավելցուկ – պակասորդ) չի արձանագրվել:  Դրամարկղային և հաշվապահական մնացորդը կազմում էր 0.0 (զրո) դրամ:
Չնայած նրան, որ գյուղապետարանում ստեղծվել են գույքագրման հանձնաժողովներ, սակայն  դուրս բերված ապրանքանյութական արժեքների մնացորդները, այն է` արժեքների առկան չի համեմատվել հաշվապահական հաշվառման տվյալների հետ (համեմատական տեղեկագրեր), չկան կազմված արձանագրություններ և եզրակացություններ հայտնաբերված պակասուրդների ու ավելցուկների վերաբերյալ, չկան առաջարկություններ  ապրանքանյութական արժեքների մուտքագրման, նրանց հաշվառման ու ձևակերպման կամ դուրս գրման վերաբերյալ:  
Համայնքի ղեկավարի աշխատակազմում ըստ նյութապատասխանատու անձանց ապրանքանյութական արժեքների քանակագումարային հաշվառում  չի տարվել, ինչպես նաև հիմնական միջոց հանդիսացող ապրանքանյութական արժեքները չեն համարակալվել: 
Հայաստանի Հանրապետության կառավարության 2003 թվականի մայիսի 29-ի թիվ 750-Ն որոշման 1-ին հավելվածի պահանջներին համապատասխան չի կատարվել գույքային հարկերի եկամուտների հաշվառման և վճարումների կազմակերպման գործընթացը: Յուրաքանչյուր օրվա ընթացքում կանխիկ ընդունված գումարների վերաբերյալ երկու օրինակից չի կազմվել  ամփոփագիր, ինչպես նաև համակարգողի կողմից չի կատարվել կանխիկ ընդունված գումարների և անդորրագրերի երկրորդ օրինակների հանձնման ու ընդունման մասին համապատասխան գրառում:

                                                                                       ՀՈՎՀԱՆՆԵՍ ՄԱՄԻԿՈՆՅԱՆ
                                                                         ԼՅՈՎԱ ՀԱԿՈԲՅԱՆ

                                                                           ԶՈՐԻԿ ԽԱՉԱՏՐՅԱՆ

                                                                                   ԱՐՏԱՎԱԶԴ ԳԵՎՈՐԳՅԱՆ

                                                                                 ՎԱՀՐԱՄ ՍԱՂԱԹԵԼՅԱՆ
